
   Пĕррехинче пĕр арçын пахчана шыв ăсма тухнă тет. Пахчара такам макăрнине илтет тет. Йĕри — тавра пăхать — никам та курăнмасть. Икĕ тулли витре шыв ăсса пӳрте кĕрет. Шывне сак çине лартса вутă çурма тула тухать. Ěçлесе ывăнсан пӳрте шыв ĕçме кĕрет. Ăна хирĕç пӳртрен така вирхĕнсе тухса тарать.Витрери шыва такам ĕçсе янă, пĕр пĕрчĕ те хăварман!

— Така пĕтĕм шыва ĕçсе янă! Пӳтсĕрскер! — ятлаçать арçын.

Арçын каллех витре йăтса пахчана тухать. Каллех шыв ăснă чухне такам макăрнине илтет. Унталла-кунталла пăхать тет, каллех никама та курмасть тет. Хайхи арçын витрене çăлран туртса каларчĕ тет. Витрере шыв çук тет. Арçын çăлкуçа пахать тет, çăлта шывĕ туллиех тет. Çăлкуçра такам калаçса ларать тет: «Мана никам та тасатасшăн мар, юшкăнланса лартăм, сывлама йывăрланса çитрĕ, çамрăк чухнехи пек шывăм та янкăр тăрă мар», — тесе макăрать такам.

— Кам эсĕ? — тесе ыйтать арçын. 

— Çăлкуç, эсĕ кашни кун ăсакан çăлти çăлкуç!

— Мĕншĕн макăратăн?

— Мана сывлама йывăр, пулăш-ха, тархасшăн!

Арçын килне чупса кайса кĕреçе йăтса килчĕ те çур сехетре çăла тасаларĕ. Тинех çăл макăрма чарăнчĕ. Шывĕ те тасалчĕ.

  